ДУНЁНИНГ ИШЛАРИ... 

Ўта мутавозелиги билан дунёда ном чиқарган японлар суҳбат чогида ҳеч қачон «йўқ» сўзини ишлатишмайди. Бунинг ўрнига, сизни тушунмаётганини айтиб, мавзуни бошқа ёққа буришга ҳаракат қилишади.

* * * * *


Америка кино академияси томонидан билдирилишича, кинода энг кўп кўрсатилган тарихий шахс Наполеон экан.

* * * * *

АҚШда ҳар йили ўтказиладиган ёлгончилар кўригига турли касб эгалари қатнашиши мумкин. Бироқ, фаолияти ёлгончилик билан бевосита боглиқ деб эътироф этилганлиги сабабли биттагина касб эгалари ушбу кўрикда иштирок этолмайди. Қайси касб эгалари дейсизми? Сиёсатчилар!

* * * * *


1925 йили Парижда дунё киночилар конгресси ўтказилган. Конгрес қизгин давом этаётган пайт бир чеккада мунгайиб ўтирган киши иштирокчиларнинг эътиборини тортган. Унинг кимлиги суришти-рилганда кино ихтирочиси Люмьер эканлиги маълум бўлган!

* * * * *


1999 йилнинг феврал ойида Тюмень шаҳридаги қамоқхонада чиққан жанжалда бир маҳбус иккинчисини ўткир тигли қурол билан яралайди. Бироқ, терговчилар жиноят қуролини судгача сақлаб туришолмайди, чунки қурол томда осилиб турадиган муз (сумалак) эди.

* * * * *


Афсонавий юнон баҳодирларидан бири 12 та қаҳрамонликни амалга оширган бўлсада, ўн иккинчиси ҳисобга олинмаган. Қаҳрамонлик бегараз амалга оширилиши шарт, юнон полвони эса сўнгги қаҳрамонлигини пул эвазига бажарган.

* * * * *


Эрамиздан аввалги 56-йили Қадимги Римда гладиаторлар жангги янада қизиқарлироқ ўтиши учун уларга рақиб сифатида тимсоҳлар келтирилган.

* * * * *


XIX асрда Оврўпада иссиқ мамлакатлардан келтирилган пижамалар урф бўлган. 

* * * * *


Сузишни биладиган кишилар ҳар хил усулда сузишса ҳам, бир хил усулда чўкишади.

* * * * *


Ирландиянинг Тарантуилла тогига келган ҳамма туристлар бақира бошлашади. Чунки, бу ердаги акс-садо ниҳоятда тиниқ ва гўзал экан.

* * * * *


Пуфак (шар) шиширишнинг ўпкага зарари бор. Шунинг учун, болаларингизга байрам кунлари пуфак олиб берсангиз, шишириш пайтида эҳтиёт бўлинг.

* * * * *


Қадимги Римда никоҳдан ўтиш пайтида куёв келиннинг бармогига узук ўрнига ўз уйининг калитини тақар экан.

* * * * *


Маиший турмушнинг деярли барча соҳалари автоматлаштирилган Японияда гулларни автомат-дўконларда сотиш йўлга қўйилган. Фақат, гуллар тезда сўлиб қолишини эътиборга олиб, ҳар уч кунда «молларни» бутунлай янгилаб туришади. 

* * * * *


Оддий енгил автомашина шаҳар шароитларида ҳар юз км масофага ўртача 12 литр бензин сарфлайди. АҚШда «Интилиш» деб номланган машинанинг тезлиги 1200 км/соатга етади. Товушдан тез юрувчи автомобил бир секундда 18 (!) литр ёқилги сарфлар экан. 

ДУНЁНИНГ  ИШЛАРИ - 2


Франция қироли Людовик XIV вазирларни вазифасига тайинлаётганда шундай дер экан: «Ҳар юз нафар яқин кишиларимдан бирини вазир этиб тайинлаганимда менга доимо 99 нафар норози киши ва битта яхшиликни билмаган киши қолади». 

* * * * *


Галстук тақиш янги удум бўлган пайтларда кўплаб машҳур кишилар, шу жумладан ёзувчи Онеро де Бальзак ҳам галстук боғлаш санъати ҳақида махсус китоб ёзган.

* * * * *


Гавай оролларида лиана деган баҳайбат гул ўсади. Каламушлар лиананинг ашаддий кушандаси ҳисобланади. «Ҳар ёмоннинг бир яхшиси бор» деганларидек, каламушлар гулни ейиш пайтида чанглатиб,  кўпайишига хизмат қилади. 

* * * * *


Аҳоли жон бошига ҳисоблаганда, Швеция дунёдаги энг кўп жиноят содир этиладиган мамлакатдир. Шундай бой ўлкада жиноятчилик бунчалик кўп бўлишига сабаб нимада экан, дейсизми? Швецияда спиртли ичимлик истеъмол қилиб автомобил бошқарган кишилар ҳам жиноятчи сифатида рўйхатга олинар экан... 

* * * * *


Қадимги Римда ҳаммомлар жуда кўп бўлган, чунки ер ости иссиқ сувлари мўл-кўл бўлганлиги сабабли ҳаммом қуришдан осон иш бўлмаган. 

* * * * *


Японча «самурай» сўзи «хизматкор» деган маънони англатади. 

* * * * *


1906 йил апрел ойида чақирилган Россия Думасида қарсак чалиш тақиқланган. 

* * * * *


Олмонияда «Айс вайн» («муз шароб») маркаси жуда машҳурдир. Ушбу шароб қандай тайёрланишига келсак, у ҳаво бир неча даража совуган пайтда энди музлай бошлаган узумлардан тайёрланади.

* * * * *


Швейцарияликларнинг 66 фоизи, олмонларнинг 65 фоизи меҳнат таътилини чет элларда ўтказишса, ватанпарвар америкаликларнинг атиги 4 фоизигина дам олиш учун хорижий ўлкаларни танлар экан.

* * * * *


Ҳаммамиз севиб истеъмол қиладиган чой ўсимлигининг бўйи тропик ўлкаларда 15 метргача етади.

* * * * *


Дунёдаги бойваччаларнинг ўзига хос удумлари мавжуд. Агар оддий кишилар учун «кийимига қараб кутиб олиб, ақлига қараб кузатиб қўйиш» деган ибора амал қилса, замонавий юксак модага ҳирс қўйган бойваччалар даврасида «галстугига қараб кутиб олиб, қўл соатининг қандай русумда эканлигига қараб кузатиб қўйишади». 

* * * * *


Таиландда энг танқис таомларни қанақа идишда дастурхонга тортишларини биласизми?... Йўқ, олтин, биллур идишларда эмас, балки оддийгина нилуфар гулининг япроқларида дастурхонга қўйишади. 

* * * * *


Дунёда қабул қилинган қоидага кўра, маъруза қилаётган нотиқ учун энг зарур ҳислат нима эканлиги ҳақида ўйлаб кўрганмисиз? Ҳар қандай мавзуда очиқчасига гапирган нотиққина ҳақиқий нотиқ деб эътироф қилинади.

* * * * *


Машҳур ёзувчи Артур Конан Дойлнинг Шерлок Холмс ва доктор Ватсон ҳақидаги детектив асарини билмаган киши бўлмаса керак. Асарда ёзилишича, машҳур изқуварлар Лондондаги Бейкер-стрит кўчасидаги 232-уйда яшашган. Буюк Британиянинг пойтахтида ҳақиқатан ҳам ана шу номдаги кўча ва уй мавжуд бўлиб, фақат 1990-йилга келибгина ана шу манзилда Шерлок Холмс музейи очилган. 

* * * * *


Ўртаер денгизи ва Қизил денгизни бир-бирига богловчи Мисрдаги Сувайш канали 1868 йилда қуриб битказилган. Ана шу сана олдидан Миср қироли Исмоил машҳур опера бастакори Жузеппе Вердига канал очилишида ижро этиш учун янги мусиқа асарига буюртма берган. Верди «Аида» операсини очилиш кунигача ёзиб тугатолмагани сабабли каналнинг очилиш тантаналарида «Риголетто» операси ижро этилган.

* * * * *


Ривоятларга кўра, кобра илони будда худосини офтобдан сақлаб турган. Будда эса миннатдорчилик сифатида илоннинг бўйнига икки бармогини теккизган. Шунда, кобранинг бўйнида кўзойнакка ўхшаган из пайдо бўлган экан.

* * * * *


Кимсасиз оролга тушиб қолган Робинзон Крузо ҳақидаги филмни ёшу-қари севиб томоша қилади. Оқ танли одам ҳар қандай жойда оқ танлилигича қолар эканда. Нега дейсизми? Робинзон ўзининг дўсти Жумавойга ўргатган дастлабки сўз эсингиздами? Бу «жаноб» деган сўз эди.

* * * * *


Машҳур бастакор Роберт Шуман шон-шуҳрат ҳақида шундай деганди: «Дунёда иккита нарсага эришиш жуда қийин. Биринчиси - шон-шуҳратга эришиш, иккинчиси - уни сақлаб қолиш».

* * * * *
ДУНЁНИНГ  ИШЛАРИ - 3


Асаларининг ургочиси тухум қўйиши биланоқ қайси тухумлардан эркак ари, қайсинисидан эса ургочи арилар чиқишини билиш мумкин. Қандай қилиб дейсизми? Жуда осон – она асалари эркак ва урғочи тухумларни уядаги алоҳида-алоҳида чуқурчаларга қўяр экан. 

* * * * *


Франция қироли Людовик XIV богида тропик мева ҳисобланган ананас дарахти ўстирилган. Дарахтнинг илк ҳосили пишганда қирол мевани тотиб кўриб, афти бужмайиб кетган. Шундай мазали мева қиролга нега ёқмаганига келсак, бечора қирол ананаснинг қалин пўчоғини арчмасдан еган экан.

* * * * *


Қадим замонларда лира ва арфа машҳур мусиқа асбобларидан ҳисобланган. Бироқ, вақт ўтиши билан лира унутилиб, бугунги кунимизда фақат арфа сози машшоқлар қўлида янграмоқда. 

* * * * *


Ернинг сунъий йўлдоши ёрдамида сайёрамизнинг кўланка томони суратга олинганда Япония оппоқ бўлиб кўринади. Африка қитъаси эса қоп-қора кўринсада, унда оппоқ йўлак кўзга ташланади. Оқ йўлакнинг сирига келсак, у буюк Нил дарёси бўйида жойлашган шаҳару-қишлоқларнинг чироқлари экан.

* * * * *


XIX асрда инглиз бош вазирларидан бири инсоният учун очарчилик, ўлат ва урушлардан ҳам хавфлироқ бир касаллик мавжудлиги ҳақида гапирган. Бу ичкиликбозлик касаллиги бўлиб, ҳақиқатан ҳам меъёридан ортиқ спиртли ичимлик истеъмол қилиш оқибатида келиб чиқадиган касалликлар туфайли ҳар йили миллионлаб кишилар ҳаёт билан видолашади. 

* * * * *


«Озарбайжон» сўзи асли арабча бўлиб, «оловни қўриқловчи» деган маънони англатади. 

* * * * *


Австралияга дастлабки кўчиб борган оврўпаликлар оғзини очмасдан гапиришни ўрганишган. Бунинг иккита сабаби бўлган. Биринчиси – соқчилар уларнинг нима ҳақида гапиришаётганини билмаслиги учун. Иккинчи сабабга келсак, Австралияда ҳашаротлар жуда кўп бўлганлиги учун одамларнинг оғзига ҳам учиб кириб кетган. Бундан чиқди, агар мазкур қитъа-давлатга бормоқчи бўлсангиз, оғизни очмай гапиришни ўрганиб олиш зарар қилмайдиганга ўхшайди!

* * * * *


Француз тилида «сўз» дея оласизми? Французчани билмайман дейсизми? Билиш шарт эмас, чунки «сўз»ни французлар «пароль» дейишади. 

* * * * *


Ҳар йили дунё пляжларида қумдан ҳайкал ясаш танловлари ўтказилади. Унда қатнашувчиларга ҳайкалтарошлик хом ашёси сифатида фақат иккита нарсадан фойдаланишга рухсат берилади. Биринчиси қум бўлса, иккинчиси – пляждан топилган ҳар қандай буюм!

* * * * *


Нейкер исмли шахс француз қироли Людовик XVI-га биринчи марта хазинанинг кирим-чиқимлари ҳисоб-китоб қилинган давлат бюджетини тузиб берганлиги учун қиролнинг катта марҳаматига сазовор бўлиб, молия вазири этиб тайинланган. Бироқ, бюджетни халққа ошкор қилганлиги учун қиролнинг ғазабига учраган молия вазири ўз вазифасидан бўшатилган. 

* * * * *


Аҳмоқлар ҳам кези келганда «калласини ишлата олишади». Машҳур ёзувчи Фозил Искандарнинг ёзишича, «аҳмоқларга ақлнинг атиги биттагина кўриниши хос бўлиб, бу айёрликдир». 

* * *

(“Hurriyat”, 2000-yil)

Ҳозирги пайтда бутун дунё интернет тармоги орқали богланган. Ривожланган мамлакатлар аҳолиси уйидан чиқмасдан, компьютерга богланиб, жаҳоннинг исталган бурчагидан энг янги маълумотни олиши мумкин. Жумладан, ҳар қандай газетанинг янги сонини компьютер экранидан ўқиши мумкин. Чунки, ўзини ҳурмат қиладиган газеталар интернет тармогида ўз сайтларига эга бўлиб, газетанинг электрон версияси бутун дунё тизими орқали тарқатилади. Компьютер тизими ва интернет тармоги ривожланмаган мамлакатлар умумжаҳон тараққиётидан орқада қолиб кетади. 


Республикамиз марказий газеталарини ҳам интернет орқали вилоят марказларига ёки минтақа марказларига тарқатиб, ўша ерлардаги босмахоналарда чоп этишни йўлга қўйишни ташкил қилиш давр талабидир. Чунки, бунда йўл харажатлари бир неча баравар камаяди. Жуда бўлмаса, газетанинг янги сонларини дискетларга ёзиб олиб, вилоятларга юбориш мумкин. Тошкентдаги интернет хизмати марказлари бу борада ҳомийлик қилсалар нур устига аъло нур бўлур эди. Ўшанда, ҳукумат даражасида матбуотни қўллаб-қувватловчи қарорлар чиқарилишига барҳам берилармиди!?

